  
ԱՄՓՈՓԱԹԵՐԹ
«ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	
	1
	2
		3	
	4

	1.
	Հայաստանի Հանրապետության 
ֆինանսների նախարարություն
2017-05-20
03/86/8709-17


	1. Հաշվի առնելով, որ «Լիցենզավորման մասին» ՀՀ օրենքի 17–րդ հոդվածով սահմանված լիցենզիայի վավերապայմաններից են մասնավորապես՝ լիցենզիայի սերիան և համարը, որոնց առկայության դեպքում միայն լիցենզավորող մարմինը լիցենզիան կարող է տրամադրել և այն գրանցել գրանցամատյանում` ուստի առաջարկում ենք «Լիցենզավորման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 6-րդ հոդվածը խմբագրել և լիցենզիան էլեկտրոնային գրանցամատյանում գրանցելու փոխարեն նշել լիցենզիա տալու մասին որոշումը էլեկտրոնային գրանցամատյանում լրացնելը, որից հետո էլեկտրոնային համակարգի կողմից կտրամադրվի լիցենզիայի սերիան և հերթական համարը և ըստ այդմ կձևավորվի համապատասխան լիցենզիան:

2. Անհասկանալի է, թե ինչպես է գանձվելու «Պետական տուրքի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծով էլեկտրոնային տարբերակով այլ անձանց տեղեկություններ տրամադրելու համար առաջարկվող պետական տուրքը: Մասնավորապես, պարզ չէ արդյոք առաջարկվող պետական տուրքը գանձվելու է յուրաքանչյուր հարցման համար առանձին, թե որևէ ժամանակաշրջանի ընթացքում համապատասխան տեղեկություններ ստանալու բոլոր հարցումների համար: Հաշվի առնելով վերոգրյալը՝ հայտնում ենք, որ անհրաժեշտ է նախագծում հստակեցնել պետական տուրքի գանձման ընթացակարգերը:  
Անհրաժեշտ է նաև նշյալ նախագծի 1-ին հոդվածում հստակեցնել «Պետական տուրքի մասին» ՀՀ օրենքի այն հոդվածը, որում առաջարկվում է կատարել ներկայացված փոփոխությունը: 

	1.Ընդունվել է:

























2.Ընդունվել է:
	Նախագծում կատարվել է հետևյալ փոփոխությունը. Օրենքի 26-րդ հոդվածը լրացվել է նոր 7-րդ մասով հետևյալ բովանդակությամբ. 
«7. Լիցենզավորող մարմինը լիցենզիա տրամադրելու մասին որոշումը ընդունելուց և պետական տուրքի վճարման մասին  հավաստիանալուց հետո 1-օրյա ժամկետում լիցենզիայի մասին որոշումը գրանցում է էլեկտրոնային գրանցամատյանում, որից հետո էլեկտրոնային համակարգի կողմից ինքնաշխատ կերպով  տրամադրվում է լիցենզիայի սերիան և հերթական համարը՝  էլեկտրոնային գրանցամատյանում հրապարակելով լիցենզիա տրամադրելու մասին որոշումը:»:

2. Նախագծում կատարվել է հետևյալ փոփոխությունը.
«Պետական տուրքի մասին» ՀՀ օրենքի 9-րդ հոդվածի 23-րդ կետի կետը շարադրվել է նոր խմբագրությամբ հետևյալ բովանդակությամբ.  
«23. լիցենզիաների էլեկտրոնային գրանցամատյանից այլ անձանց յուրաքանչյուր տեղեկատվության տրամադրման համար՝
-	թղթային տարբերակով                            բազային տուրքի եռապատիկի չափով
-	էլեկտրոնային տարբերակով                    բազային տուրքի չափով»
Օրենքի 20.1–րդ հոդվածի 3-րդ մասը շարադրվել է հետևյալ խմբագրությամբ նոր բովանդակությամբ.
«3. Ծանուցման ենթակա գործունեություն իրականացնող անձանց հաշվառման էլեկտրոնային գրանցամատյանից այլ անձանց յուրաքանչյուր տեղեկատվության տրամադրման համար՝ թղթային տարբերակով  բազային տուրքի եռապատիկի չափով, էլեկտրոնային տարբերակով բազային տուրքի չափով:»


	2.
	Հայաստանի Հանրապետության կրթության և գիտության նախարարություն 
2017-05-19
01/18.2/6490-17
	Առաջարկություններ չկան:
	
	

	3.
	Հայաստանի Հանրապետության տնտեսական զարգացման և ներդրումների 
նախարարություն
2017-05-23
05/09.1.2/4952-17
	Առաջարկություններ չկան:
	
	

	4.
	Հայաստանի Հանրապետության տրանսպորտի,  կապի և տեղեկատվական տեխնոլոգիաների նախարարություն
2017-05-19
01/16.1/8412-17
	Առաջարկություններ չկան:
	
	

	5.
	Հայաստանի Հանրապետության բնապահպանության նախարարություն
2017-05-18
1/04.3/11071-17
	Առաջարկություններ չկան:
	
	

	6.
	Հայաստանի Հանրապետության գյուղատնտեսության նախարարություն
2017-05-17
ԻԱ/ԳԱ-1/4177-17
	Առաջարկություններ չկան:
	
	

	7.
	Հայաստանի Հանրապետության առողջապահության նախարարություն
2017-05-20
ԼԱ/11.1/6306-17

	Առաջարկում եմ «Գործունեության իրականացման ծանուցման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 4-րդ հոդվածի 1-ին մասում նշել նաև գործող օրենքի 13-րդ հոդվածի 2-րդ մասը, հաշվի առնելով այն հանգամանքը, որ սույն մասը ևս հաշվառման գրանցամատյանների վերաբերյալ իրավակարգավորում է պարունակում:

	Ընդունվել է:
	Նախագծում կատարվել է հետևյալ փոփոխությունը. «Գործունեության իրականացման ծանուցման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 4-րդ հոդվածի 1-ին մասը շարադրվել է հետևյալ բովանդակությամբ.
«Հոդված 4. Օրենքի 13-րդ հոդվածում՝
1-ին, 2-րդ, 3-րդ և 4-րդ մասերի «հաշվառման» բառից հետո լրացնել «էլեկտրոնային» բառը:»:


	8.
	«Օրենսդրության կարգավորման ազգային կենտրոն» հիմնադրամ
2017-05-19
37/37.2/11877-17
	Առաջարկություններ չկան:
	
	

	9.
	Հայաստանի Հանրապետության ԿԱ պետական եկամուտների կոմիտե
2017-05-20
01/11-1/17273-17
	Առաջարկություններ չկան:
	
	

	10.
	Հայաստանի Հանրապետության ԿԱ Միջուկային անվտանգության կարգավորման պետական կոմիտե
2017-05-18
	06-մ-27



	Առաջարկություններ չկան:
	
	

	11.
	Հայաստանի Հանրապետության կենտրոնական բանկ
	
	
	

	12.
	Հայաստանի Հանրապետության հանրային ծառայությունները կարգավորող հանձնաժողով
2017-05-19
ՌՆ/2.2-20/335-17
	1.	Քննարկման կարիք ունի Նախագծի 6-րդ հոդվածով լրացվող «Լիցենզավորման մասին» ՀՀ օրենքի (այսուհետ՝ Օրենք) 26-րդ հոդվածի 7-րդ մասի կիրառման հանգամանքը համապատասխան պետական մարմինների կողմից գաղտնի լիցենզիաների տրամադրման պարագայում՝ հաշվի առնելով այն, որ նման լիցենզիաները, ինչպես նաև դրանց տրամադրման որոշումները, ենթակա չեն հրապարակման: 
Առաջարկվում է Օրենքում վերը նշված լիցենզիաների գրանցման և հրապարակման համար նախատեսել առանձնահատկություններ՝ հնարավորություն ընձեռելով էլեկտրոնային գրանցամատյանում գրանցել միայն համապատասխան լիցենզիայի տրամադրման և դրան առնչվող հետագա որոշումների ընդունման ամսաթիվը և համարը կամ ամբողջությամբ բացառել դրանց գրանցումը նշված հարթակում՝ սահմանելով յուրաքանչյուր մարմնի կողմից դրանց առանձին հաշվառման վերաբերյալ կարգավորում:
Այս համատեքստում հաշվի առնելով, որ նշված գաղտնի լիցենզիաները հրապարակվել չեն կարող, դրանց ուժի մեջ մտնելու առնչությամբ անհրաժեշտ կլինի նաև համապատասխան փոփոխություն կատարել Նախագծի 8-րդ հոդվածով նոր խմբագրությամբ շարադրվող Օրենքի 38-րդ հոդվածի 1-ին մասում:
2.	Համաձայն Նախագծի 8-րդ հոդվածով նոր խմբագրությամբ շարադրվող Օրենքի 38-րդ հոդվածի 1-ին մասի՝ լիցենզիաները, լիցենզիաների գործողության ժամկետի երկարաձգման, այլ վայրում ևս լիցենզավորման ենթակա նույն գործունեությամբ զբաղվելու, լիցենզիայի վերաձևակերպման մասին որոշումները, գրանցված փոփոխություններն ուժի մեջ են մտնում դրանք էլեկտրոնային գրանցամատյանում հրապարակելուց հետո: 
Իրավական որոշակիության և պրակտիկ կիրառման ապահովման նպատակով առաջարկում ենք նշված հոդվածում «գրանցամատյանում հրապարակելուց հետո» բառերը փոխարինել «գրանցամատյանում հրապարակելու օրվան հաջորդող օրը, եթե դրանցով ավելի ուշ ժամկետ նախատեսված չէ» բառերով:
	1. Չի ընդունվել:
«Գաղտնի լիցենզիա» եզրույթ «Լիցենզավորման մասին» ՀՀ օրենքը չի նախատեսում:  





























2. Ընդունվել է:

	1.Նախագծում փոփոխություն չի կատարվել:






























2.Նախագծի 6-րդ հոդվածը լրացվել է հետևյալ բառերով.
«եթե Հայաստանի Հանրապետության օրենսդրությամբ այլ բան նախատեսված չէ:»:




	13.
	Հեռուստատեսության և ռադիոյի ազգային հանձնաժողով
2017-05-18
01-181
	Առաջարկություններ չկան:
	
	

	14.
	Մշտապես գործող ֆինանսատնտեսական նախարարական կոմիտե
23.20/[407183]-17
17.05.2017
	 1.Քննարկել գրանցամատյանից էլեկտրոնային եղանակով տրամադրվող տեղեկատվությունն անվճար տրամադրելու հարցը՝ հաշվի առնելով նաև ստանձնած միջազգային պարտավորությունները:



















































2. Լիցենզիաների ուժի մեջ մտնելու ժամկետների սահմանման հարցը դիտարկել «Իրավական ակտերի մասին» և «Վարչարարության հիմունքների և վարչական վարույթի մասին» ՀՀ օրենքների համապատասխանության տեսանկյունից:

































3. Էլեկտրոնային գրանցամատյանում համապատասխան տեղեկատվության հրապարակման մասով բացառություններ նախատեսել գաղտնիք համարվող տեղեկությունների համար: 

	Չի ընդունվել:
























































Ընդունվել է:






































Ընդունվել է ի գիտություն:
	Հայտնում ենք, որ լիցենզիաների էլեկտրոնային միասնական գրանցամատյանը (www.e-lisence.am) վարելու, ինչպես նաև ընթացիկ սպասարկման  աշխատանքները ապահովելու նպատակով անհրաժեշտ են ֆինանսական միջոցներ, որոնք նախատեսված չեն պետական բյուջեով: Վերոգրյալի կապակցությամբ  նախատեսվել է էլեկտրոնային եղանակով տրամադրվող տեղեկատվության վճար: Միաժամանակ հայտնում ենք, որ Նախագիծը բխում է «Բաց կառավարման գործընկերություն» Հայաստանի Հանրապետության երրորդ գործողությունների ծրագրով» նախատեսված հանձնառությունների երկրորդ բաժնի վեցերորդ կետով նախատեսված միջոցառումից: Միաժամանակ հայտնում ենք, որ «Բաց կառավարման գործընկերություն» նախաձեռնության սկզբունքներն են՝ 
1. թափանցիկություն
2. հաշվետվողականություն
3. մասնակցություն
4. տեխնոլոգիա և նորարարություն
Հաշվի առնելով վերոգրյալը հայտնում ենք, որ գրանցամատյանից էլեկտրոնային եղանակով տրամադրվող տեղեկատվությունը վճարովի հիմունքներով տրամադրելու իրավակարգավորումը չի հակասում «Բաց կառավարման գործընկերություն» նախաձեռնության սկզբունքներին:


Նախագծում կատարվել է հետևյալ փոփոխությունը. Օրենքի 38-րդ հոդվածի 1-ին մասը շարադրվել է նոր խմբագրությամբ.
«1. Լիցենզիաները, լիցենզիաների գործողության ժամկետի երկարաձգման, այլ վայրում ևս լիցենզավորման ենթակա նույն գործունեությամբ զբաղվելու, լիցենզիայի վերաձևակերպման  մասին որոշումները, գրանցված փոփոխություններն ուժի մեջ են մտնում լիցենզավորված անձին էլեկտրոնային փոստի միջոցով դրա վերաբերյալ ծանուցելուց հետո, միաժամանակ հրապարակելով դրանք էլեկտրոնային գրանցամատյանում՝ եթե Հայաստանի Հանրապետության օրենսդրությամբ այլ բան նախատեսված չէ: Լիցենզիաները, լիցենզիաների գործողության ժամկետի երկարաձգման որոշումները, գրանցված փոփոխությունները հրապարակելու հետո մեկօրյա ժամկետում պատշաճ ձևով հանձնվում կամ ուղարկվում են լիցենզավորված անձին:»

[bookmark: _GoBack]Հայտնում ենք, որ գաղտնիք համարվող տեղեկությունների վերաբերյալ իրավակարգավորումները նախատեսված են «Պետական և ծառայողական գաղտնիքի մասին» ՀՀ օրենքով: Միաժամանակ տեղեկացնում ենք, որ «Լիցենզավորման մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծով չի նախատեսվել  որևէ փոփոխություն, որն առնչվում է  լիցենզիա տրամադրելու գործընթացում օրենքով պահպանվող գաղտնիք համարվող տեղեկություններին, հետևաբար վկայակոչված առաջարկը Նախագծի իրավակարգավորման առարկայի շրջանակից դուրս է:



